
ᑐᐊᕕᕐᓇᖅᑐᑕᖃᓕᕐᓂᖅᐸᑦ ᐅᐸᓗᖓᐃᔭᕐᓯᒪᓂᖅ
ᐃᑲᕐᕋᐃᑦ 72 ᐃᓚᒌᖑᔪᓯ ᐅᐸᓗᖓᐃᔭᕐᓯᒪᕕᓰ?
ᐸᕐᓇᓪᓗᑎᑦ, ᐅᐸᓗᖓᐃᔭᕐᓗᑎᑦ ᐊᒻᒪ ᖃᐅᔨᒪᓗᑎᒃ.
ᐃᑲᔫᑎᐅᓇᓱᐊᖅᑐᑦ ᑲᓇᑕᒥᐅᑕᕐᓂᑦ ᖃᓄᖅ ᐃᒻᒥᓂᒃ ᐃᓚᒌᓂᓪᓗ ᓴᐳᔾᔨᓯᒪᒍᓐᓇᕋᔭᕐᒪᖔᑕ ᑐᐊᕕᕐᓇᖅᑐᑕᖃᓕᖅᑎᓪᓗᒍ.

ᐃᓚᒌᖑᔪᓯ ᐅᐸᓗᖓᐃᔭᕐᓯᒪᕕᓯ?
ᑐᐊᕕᕐᓇᖅᑐᑕᖃᓕᕐᓂᖅᐸᑦ ᓄᓇᑦᓯᓐᓂ, ᑐᐊᕕᕐᓇᖅᑐᓕᕆᔨᓄᑦ ᑕᕝᕙᓴᐃᓐᓇᖅ ᐅᐸᑦᑕᐅᑦᓴᐅᑎᒋᒐᔭᖅᐸᓪᓚᐃᖏᑦᑐᓯ.  ᐃᓕᑦᓯᓐᓄᑦ ᓱᓇᓂᑦ ᐊᑐᕋᔭᖅᑕᓯᓐᓂᑦ ᐃᓚᒌᖑᔪᓯᓗ ᐅᐸᓗᖓᐃᔭᐃᓯᒪᒋᐊᖃᖅᑐᓯ ᐃᑲᕐᕋᓄᑦ 72-ᓄᑦ ᐊᑐᕈᓐᓇᕋᔭᖅᑐᓂᑦ ᐅᖓᑖᓄᓪᓘᓐᓃᑦ.
ᖃᐅᔨᔪᓐᓇᖅᑐᓯ ᖃᓄᑎᒋ ᓱᑲᑦᑐᒥᑦ ᐊᒻᒪ ᐱᔭᕆᐊᑭᑦᑐᑯᓗᒻᒥᑦ ᐊᑐᕋᑦᓴᓂᑦ ᐅᐸᓗᖓᐃᔭᐃᒍᓐᓇᕐᒪᖔᑦᓯ ᒪᓕᑦᑐᒋᑦ ᖃᓄᐃᑦᑑᓂᖏᑦ ᑐᐊᕕᕐᓇᖅᑐᐃᑦ - ᖃᖓᑐᐃᓐᓇᒃᑯᑦ, ᓇᒥᑐᐃᓐᓇᑦᓯᐊᖅ.  ᐅᑯᐊ ᐊᑐᒐᐃᑦ ᐊᑐᕈᓐᓇᖅᑕᓯ ᓇᒻᒥᓂᖅ ᐸᕐᓇᐅᑎᓕᐅᕈᑎᒋᒐᔭᕐᓗᒋᑦ ᑐᐊᕕᕐᓇᖅᑐᑕᖃᓕᖅᐸᑦ ᐊᑐᕋᑦᓴᓂᑦ. ᐱᓯᒪᒋᐊᓖᑦ ᓇᓗᓇᐃᔭᕐᓗᒋᑦ ᑎᑎᕋᕐᓯᒪᔪᑦ ᒪᓕᓪᓗᒋᑦ ᐃᑲᕐᕋᓄᑦ 72-ᓄᑦ ᓈᒻᒪᒐᔭᖕᖑᐊᖅᑐᓂᑦ ᓱᓇᑐᐃᓐᓇᕐᓂᑦ ᓄᐊᓯᒪᒐᔭᖅᑐᓂᑦ.
ᐅᑯᐊ ᐱᔭᕆᐊᑭᑦᑐᑯᓗᐃᑦ ᐊᑐᐊᒐᕆᔪᓐᓇᖅᑕᓯ ᓄᐊᑦᓯᓕᕈᑦᓯ ᐃᕝᕕᑦ ᐊᒻᒪ     ᐃᓚᓐᓈᑯᓗᑉᐱᑦ ᐊᑐᕆᐊᖃᕋᔭᖕᖑᐊᖅᑕᖏᓐᓂᑦ ᑐᐊᕕᕐᓇᖅᑐᑕᖃᓕᖅᐸᑦ.

ᑲᓇᑕᒥ ᓇᒥᑐᐃᓐᓇᖅ, ᓵᖕᖓᓚᐅᖅᐸᑲᑦᑕ ᓯᓚᒃᑯᑦ ᐅᓗᕆᐊᓇᖅᑐᓂᑦ, ᓄᓇᐃᑦ ᓇᒦᓐᓂᖏᑦ ᒪᓕᑦᑐᒋᑦ ᐊᔾᔨᒌᑉᐸᖏᑦᑐᓂᑦ.  ᖃᐅᔨᒪᓪᓗᓂ ᖃᓄᐃᓕᐅᕆᐊᖃᕐᒪᖔᖅ ᐱᒻᒪᕆᐅᕗᑦ ᐅᐸᓗᖓᐃᔭᕐᓂᐊᕐᓗᓂ.  ᖃᐅᔨᒋᐊᒃᑭᑦ ᓄᓇᑦᓯᓐᓂ ᐅᓗᕆᐊᓇᖅᑐᑦ ᐊᒻᒪ ᖃᓄᖅ ᐅᐸᓗᖓᐃᔭᐃᒋᐊᖃᕐᒪᖔᑦᓯ ᐊᔾᔨᒌᖏᑦᑐᓄᑦ ᑐᐊᕕᕐᓇᖅᑑᒍᓐᓇᖅᑐᓄᑦ. 
ᑲᓇᑕᒥᐅᑕᐃᑦ ᖃᐅᔨᒪᑦᓯᐊᕆᐊᖃᕐᒥᔪᑦ ᐊᓯᖏᑦ ᐅᓗᕆᐊᓇᖅᑐᑦ ᑐᐊᕕᕐᓇᖅᑐᓕᐅᕈᓐᓇᒥᒻᒪᑕ ᐊᑦᑐᐃᔾᔪᑎᒋᑐᐃᓐᓇᕆᐊᓕᖏᓐᓂᑦ.

ᓯᓚᕈᔪᒻᒪᕆᐊᓘᓂᐅᓴᓕᖅᐸᑦ, ᓯᓚᓐᓂᐊᖅᑏᖏᑦ ᑲᓇᑕᐅᑉ ᐅᖃᖅᐸᑦᑐᑦ ᖃᐅᔨᓴᕆᐊᖁᔨᓪᓗᑎᒃ ᐊᒻᒪ ᐅᖃᖅᐸᑦᑐᑎᒃ ᓈᓚᐅᑎᒃᑯᑦ ᐊᒻᒪ ᑏᕖᒃᑯᑦ, ᐃᑭᐊᖅᑭᕕᖏᒍᑦ, ᐅᖄᓚᐅᑎᒃᑯᑦ ᓂᐱᓕᐅᕐᓯᒪᔪᒃᑯᑦ ᐊᒻᒪ ᓄᓇᒥᑦ ᐊᕙᑎᓕᕆᔨᒃᑯᑦ ᓈᓚᐅᑎᖏᒍᑦ.
ᑐᐊᕕᕐᓇᖅᑐᑕᖃᓕᖅᐸᑦ ᐊᑐᕋᔭᖕᖑᐊᖅᑐᓂᑦ ᓄᐊᑦᓯᓯᒪᒋᑦᓯ
ᑐᐊᕕᕐᓇᖅᑐᑕᖃᓕᖅᐸᑦ, ᖃᐅᑕᒫᑦ ᐊᑐᖅᐸᑦᑐᓂᑦ ᐱᓯᒪᒋᐊᖃᕋᔭᖅᑐᑎᑦ.  ᖃᐅᒪᐃᑦ ᖃᒥᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐃᒪᖃᕈᓐᓃᕐᓗᓯ.  ᐃᑲᕐᕋᓄᑦ 72-ᓄᑦ ᐊᑐᕈᓐᓇᖅᑕᓯᓐᓂᑦ ᓄᐊᑦᓯᓯᒪᒋᐊᖃᖅᑐᓯ.
ᐃᓚᖏᓐᓂᑦ ᐱᓯᒪᑦᓯᒌᖅᑐᑦᓴᐅᕗᓯ, ᓲᕐᓗ ᓂᕿᓂᑦ, ᐃᒥᕐᓂᑦ ᐊᒻᒪ ᐹᑕᓖᒨᖅᑐᓂᑦ ᖃᐅᒻᒪᖅᑕᔫᓂᑦ ᐅᕝᕙᓘᓐᓃᑦ ᐅᐃᔾᔮᖅᑎᒋᐊᓕᓐᓂᑦ.  ᓇᒦᒻᒪᖔᑕ ᖃᐅᔨᒪᐃᓐᓇᑦᓯᐊᕆᐊᓖᑦ ᓇᓂᔭᐃᓴᕋᐃᒐᔭᕐᓗᑎᒃ.  ᖃᐅᒻᒪᖅᑕᔫᑦ ᑖᖅᑐᒥ ᓇᓂᔪᓐᓇᕋᔭᖅᐱᐅᒃ?  ᐅᖁᒪᐃᓗᐊᖏᓪᓗᑎᒃ ᓄᐊᓯᒪᔭᓯ ᐊᒻᒪ ᐃᓪᓗᒥᐅᖃᑎᓕᒫᑦᓯᐊᑎᑦ ᖃᐅᔨᒪᔪᐃᓐᓇᐅᓗᑎᒃ ᓇᒦᒻᒪᖔᑕ ᓄᐊᓯᒪᔭᓯ.  ᓇᒻᒪᒦᑦᑎᓪᓗᒋᓪᓘᓐᓃᑦ ᐊᖏᓂᕐᓴᒥᓘᓐᓃᑦ ᐅᕝᕙᓘᓐᓃᑦ ᐃᑦᑎᕐᕕᐅᔭᒦᑦᑎᓪᓗᒋᑦ ᐊᑦᓴᓗᐊᓕᒻᒧᑦ, ᑎᒍᑐᐃᓐᓇᐅᓗᑎᒃ, ᓲᕐᓗ ᐹᕕᑦ ᓴᓂᐊᓂᑦᓯᐊᖅ.  ᐊᒥᓲᒍᑦᓯ ᐃᓕᑦᓯᓐᓂ, ᑐᐊᕕᕐᓇᖅᑐᑕᖃᓕᖅᐸᑦ ᓄᐊᓯᒪᔭᓯ ᐅᖁᒪᐃᓪᓕᒍᓐᓇᖅᑐᑦ.  ᐃᓚᖏᓐᓂᑦ ᓇᒻᒪᒦᑎᑦᓯᔪᓐᓇᖅᑐᓯ.  ᑕᐃᒫᒃ ᓄᐊᓯᒪᔭᓯ ᐃᓚᖏᑦ ᓇᒧᑐᐃᓐᓇᖅ ᓇᑦᓴᕋᓐᓂᓂᕐᓴᐅᔪᓐᓇᕐᒪᑕ ᐊᒻᒪ ᐊᑐᓂ ᓄᐊᑦᓯᓯᒪᒍᓐᓇᕋᔭᖅᑐᓯ ᐃᓚᒌᖑᔪᓯ ᐊᔾᔭᕋᔭᖅᑕᓯᓐᓂᑦ ᑎᒍᑐᐃᓐᓇᐅᓗᑎᒃ.
ᖃᐅᑕᒫᖅᑐᖅᓯᐅᑎᓂᑦ ᓄᐊᓯᒪᓂᐊᖅᑕᓯ ᓱᓇᑐᐃᓐᓇᐃᑦ ᒪᑯᓂᖓ ᐃᓚᖃᕈᓐᓇᖅᑐᑦ:
· ᐃᒥᖅ - ᐃᒻᒪᖄ ᒪᕐᕉᓐᓂᒃ ᖃᓪᓗᑎᖕᖑᐊᖑᓗᑎᒃ ᐊᑕᐅᓯᕐᒧᑦ ᐃᓄᒻᒧᑦ ᐅᓗᕐᒧᑦ ᐊᑕᐅᓯᕐᒧᑦ ᐊᑐᕋᑦᓴᒥᑦ; ᐃᒥᖃᐅᑎᕋᓛᓂᑦ ᐊᑐᕐᓗᓯ ᑎᒍᒥᐊᒐᕐᓂᖅᑐᓂᑦ ᓇᒧᖕᖓᓵᕆᐊᖃᖁᔭᐅᑦᑕᓕᕐᓂᕈᑦᓯ ᑐᐊᕕᓐᓈᓗᒃ
· ᓂᕿᓂᑦ ᓱᕋᑦᓯᕇᑦᑐᓂᑦ, ᓲᕐᓗ ᖃᑦᑖᕐᔪᓛᓃᑦᑐᓂᑦ, ᓄᒃᑭᑦᓴᐅᑎᓕᓐᓂᑦ ᖃᖅᑯᐊᒐᓕᓐᓂᑦ ᐊᒻᒪ ᓂᒃᑯᓕᐊᕆᓯᒪᔪᓂᑦ ᐊᔾᔨᒌᖏᑦᑐᓂᑦ ᓂᕿᓂᑦ (ᐊᕐᕌᒍᑕᒫᑦ ᑭᖑᕝᕕᐸᓪᓗᒋᑦ ᓂᖀᑦ ᐃᒦᓪᓗ ᓱᕋᖏᓐᓂᖏᓐᓂ)
· ᖃᑦᑖᔾᔪᓛᓂᑦ ᒪᑐᐃᕐᓯᔾᔪᑎᓂᑦ
· ᐅᐃᔾᔮᖅᑎᒋᐊᓕᒻᒥᑦ ᐹᑕᓖᒨᖅᑐᓂᓪᓘᓐᓃᑦ ᖃᐅᒻᒪᖅᑕᔫᖃᕐᓗᓯ (ᐊᒻᒪ ᓇᓪᓕᐅᒃᑯᒫᖃᕐᓗᓯ ᐹᑕᓖᑦᓴᖏᓐᓂᑦ).  ᐹᑕᓖᖏᑦ ᑭᖑᕝᕕᐸᓪᓗᒋᓪᓗ ᐊᕐᕌᒍᑕᒫᑦ.
· ᐅᐃᔾᔮᖅᑎᒋᐊᓕᒻᒥᑦ ᐹᑕᓖᒨᖅᑐᓂᓪᓘᓐᓃᑦ ᓈᓚᐅᑎᕋᓛᒥᑦ (ᐊᒻᒪ ᓇᓪᓕᐅᒃᑯᒫᖃᕐᓗᓯ ᐹᑕᓖᑦᓴᖏᓐᓂᑦ) ᐅᕝᕙᓘᓐᓃᑦ ᓯᓚᓐᓂᐊᖅᑐᓂᑦ ᓈᓚᐅᑎᖃᕐᓗᓯ
· ᒪᑐᓯᖃᐅᑎᓂᑦ ᐱᓯᒪᓗᓯ
· ᑮᖃᒃᑲᓐᓂᕐᓗᓯ ᓇᓪᓕᐅᒃᑯᒫᑦᓴᓂᑦ ᓄᓇᒃᑰᔫᕐᓄᑦ ᐊᒻᒪ ᐃᓪᓗᓐᓄᑦ
· ᑮᓇᐅᔭᖃᕐᓗᑎᑦ ᓈᓴᐅᑎᖏᒍᑦ ᐊᖏᓗᐊᖏᓪᓗᑎᒃ, ᐃᒻᒪᖄ $10-ᖑᓗᑎᒃ 
· ᐊᒻᒪ ᐅᖄᓚᐅᑎᑦᓴᓂᑦ ᓯᖃᓕᖃᕐᓗᑎᓪᓗ, ᑮᓇᐅᔭᒃᑯᕖᑦ ᑮᓇᐅᔭᖃᐅᑎᖏᑦ ᐱᔪᓐᓇᖏᑐᐃᓐᓇᕆᐊᖃᕐᒪᑕ ᑐᐊᕕᕐᓇᖅᑐᑕᖃᓕᖅᐸᑦ.  ᐊᐅᑦᑕᔫᓂᑦ ᐊᑐᕈᓐᓇᖏᑐᐃᓐᓇᕆᐊᖃᕋᑦᓯ.
· ᐊᑐᕆᐊᖃᕈᑎᒃ, ᓲᕐᓗ ᐃᔭᒐᐃᑦ ᓗᑦᑖᓕᑕᐃᑦ, ᐱᐊᕋᓄᑦ ᐃᒻᒧᐃᑦ, ᓱᓇᒃᑯᑖᖏᑦ ᑎᒥᒃᑯᑦ ᐊᔪᕈᑎᓖᑦ, ᐅᕝᕙᓘᓐᓃᑦ ᐆᒪᔪᖁᑎᓯ ᓂᕿᑦᓴᖏᓐᓂᑦ, ᐃᒥᑦᓴᖏᓐᓂᑦ ᐊᒻᒪ ᐄᔭᒐᑦᓴᖏᓐᓂᑦ ᐄᔭᒐᖅᐸᑕ (ᐃᓕᓐᓄᑦ ᓈᒻᒪᒋᐊᕐᓗᒋᑦ ᐊᑐᕆᐊᓕᑦᓯ ᐃᓱᒪᒋᓗᒋᑦ)
· ᐊᑐᐃᓐᓇᖃᕐᓗᓯ ᐊᔾᔨᖏᓐᓂᑦ ᑎᑎᕋᕐᓯᒪᔪᑦ ᑐᐊᕕᕐᓇᖅᑐᑕᖃᓕᖅᐸᑦ ᐸᕐᓇᐅᑎᓯ ᐊᒻᒪ ᑭᒃᑯᑦ ᖃᐅᔨᒋᐊᖅᑕᐅᔪᓐᓇᕋᔭᕐᒪᖔᑕ
ᐃᓱᒪᒋᔭᐅᔪᑦ ᓄᐊᓯᒪᒋᐊᖃᕋᔭᕐᒥᔪᑦ

ᒪᕐᕉᑲᓐᓂᕐᓂᒃ ᖃᓪᓗᑎᖕᖑᐊᓂᒃ ᐃᒥᒃᑯᕖᓐᓂᒃ ᐃᒪᖃᕐᓗᒋᒃ ᐊᑕᐅᓯᕐᒧᑦ ᐃᓄᒻᒧᑦ ᐅᓪᓗᖅ ᐊᑕᐅᓯᕐᒧᑦ
(ᓂᖅᑎᐅᕈᑎᑦᓴᑦ ᐊᒻᒪ ᓴᓗᒻᒪᕐᓴᐃᑎᑦᓴᑦ)

  ᐸᑎᐅᔭᕐᓂᑦ ᐊᒻᒪ ᐃᑯᒪᓂᑦ ᑲᓱᒻᒥᓘᓐᓃᑦ (ᐴᖃᑦᓯᐊᕐᓗᒋᑦ ᐊᒻᒪ ᕿᒪᑐᐃᓐᓇᖃᑦᑕᖏᓪᓗᒋᑦ ᐃᑯᒪᑎᓪᓗᒋᑦ)

ᐊᓐᓄᕌᑦᓴᓂᑦ ᐊᒻᒪ ᑲᒥᑦᓴᓂᑦ ᐊᑐᖅᑕᕕᑦ ᐊᓯᖏᓐᓂᑦ (ᐃᓚᒌᖑᔪᓯ ᓄᐊᑦᓯᓯᒪᓗᓯ)

ᕿᐲᓐᓂᒃ ᐅᖅᑰᔪᒥᔫᓐᓂᒃ (ᐃᓚᒌᖑᔪᓯ ᓄᐊᑦᓯᓯᒪᓗᓯ)

ᐅᐊᓴᐅᑎᓂᑦ

 ᐊᒡᒐᑦᓯᐅᑎᒥᑦ ᖁᐱᕐᕈᕋᓛᖃᔾᔭᐃᒃᑯᑎᓕᒥᑦ

ᐃᖂᑎᑦᓴᓂᑦ 
ᓯᐴᑎᓂᑦ ᓴᕕᓐᓂᑦ ᑲᑭᓐᓂᓪᓗ ᐃᒋᑦᓯᕕᑦᓴᓂᑦ ᓴᓂᕐᓂᒃ
ᐃᓪᓗᒥᐅᑕᓂᑦ ᐃᒥᕐᒥᒃ ᓴᓗᒻᒪᕐᓴᐃᔾᔪᑎᑦᓴᓂᑦ ᖁᐱᕐᕈᕋᓛᖃᔾᔭᐃᒃᑯᑎᓕᓐᓂᑦ
ᓴᓇᕐᕈᑎᒐᓚᐃᑦ (ᐅᔭᕋᑦᓯᐊᖅ, ᑮᓚᔫᑦ, ᕿᔾᔮᕐᓯᑏᑦ, ᐊᒡᒑᑦ ᐃᔾᔪᔪᑦ, ᐴᑦᑕᔫᖅ)
ᓱᐴᔫᕋᓛᒥᑦ ᐊᒻᒪ ᐅᕐᓱᕐᓴᖏᓐᓂᑦ
ᐅᕕᖕᖏᐊᕋᐅᑎ (ᖃᐅᔨᓴᒃᑲᕐᓵᕆᔾᔪᑎᑦᓴᖅ)
ᓂᐱᑦᑕᔫᖅ ᓴᖕᖏᔪᖅ (ᓂᐱᑎᒋᐊᖃᕐᓂᖅᐸᑕ ᐄᒐᓛᑦ, ᒪᑐᐃᑦ, ᓱᐱᔪᑦ ᓯᓚᒥᑦ/ᓯᓚᒧᑦ, ᐊᓯᖏᓪᓗ)

ᓇᑭᑦ ᓂᐅᕕᐊᑦᓴᐅᕙᑦ ᓄᐊᓯᒪᒌᖅᑐᑦ ᑐᐊᕕᕐᓇᖅᑐᑕᖃᓕᖅᐸᑦ ᐊᑐᖅᑕᐅᔪᑦᓴᑦ
ᑲᓇᑕᒥ ᐊᐅᐸᖅᑐᒥᑦ ᑲᓚᐃᖕᖑᐊᓖᑦ ᓄᐊᓯᒪᔭᖏᑦ ᓂᐅᕕᐊᖑᔪᖅᓇᖅᑐᑦ ᑖᒃᑯᐊ ᐃᑭᐊᖅᑭᕕᖓᓐᓂᑦ.  ᓯᐅᕙᐃᓴᓐ ᐋᒥᒃᑯᑦ 

HYPERLINK "http://ow.ly/kA2w30aPEBu" \hᐊᑐᖅᑕᐅᓪᓗᐊᕐᓂᕆᒐᔭᖅᑕᖏᓐᓂᑦ ᓄᐊᑦᓯᓯᒪᒻᒥᔪᑦ ᐊᒻᒪᑦᑕᐅᖅ 

HYPERLINK "http://ow.ly/dh7030aPEx7" \hᓄᓇᒃᑰᔫᓃᑦᑐᑦᓴᓂᑦ ᓄᐊᓯᒪᔪᓂᑦ ᐃᑭᐊᖅᑭᕕᖏᓐᓂᑦ ᐊᑐᐃᓐᓇᐅᔪᑦ ᐅᕙᖕᖓᑦ St. John Ambulance www.sja.ca.  ᐊᔾᔨᒌᖏᑦᑐᑦ ᐊᓯᖏᑦ ᓄᐊᑕᐅᓯᒪᔪᑦ ᑐᐊᕕᕐᓇᖅᑐᑕᖃᓕᖅᐸᑦ ᐊᑐᖅᑕᐅᔪᑦᓴᑦ ᓂᐅᕕᐊᑦᓴᐅᒻᒥᔪᑦ ᐊᓯᖏᓐᓂᑦ ᓂᐅᕕᕐᕕᓐᓂᑦ, ᓲᕐᓗ ᑳᔅᑰᒃᑯᑦ ᐃᑭᐊᖅᑭᕕᖓᓐᓂᑦ ᐅᕙᖕᖓᑦ www.costco.ca ᐊᒻᒪ ᓂᐅᕕᕐᕕᐸᐅᔭᓂᑦ.
ᑐᐊᕕᕐᓇᖅᑐᒥᑦ ᖃᐅᔨᒍᕕᑦ ᐅᖄᓚᕕᒋᒋᐊᓕᑦᑎᑦ ᑐᐊᕕᕐᓇᖅᑐᓕᕆᓂᕐᒥᑦ ᐱᔨᑦᓯᕋᖅᑏᑦ
ᑐᐊᕕᕐᓇᖅᑐᑕᖃᓕᕐᓂᖅᐸᑦ, ᐊᓯᖏᓐᓂᑦ ᐸᕐᓇᐅᑎᓕᐅᕈᓐᓇᕐᓯᖕᖏᑐᐃᓐᓇᕆᐊᖃᖅᑐᓯ.  ᐊᒻᒪᑦᑕᐅᖅ ᑭᒃᑯᓐᓂᑦ ᓈᓚᒋᐊᑦᓴᖅ ᓇᓗᓇᕋᔭᖅᑐᑦᓴᐅᓗᓂ.  ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᑦᓴᐃᓐᓇᕆᐊᓕᒃ ᓇᒧᑦ ᐅᖄᓚᒋᐊᑦᓴᖅ ᐊᒻᒪ ᖃᓄᐃᓕᐅᕆᐊᖃᕐᒪᖔᖅᐱᑦ ᒪᓕᑦᑐᒍ ᖃᓄᐃᑦᑑᓂᖓ ᑐᐊᕕᕐᓇᖅᑑᑉ.  ᐊᔾᔨᒌᖏᑦᑐᑦ ᑲᑐᔾᔨᖃᑎᒌᑦ ᐱᓕᕆᓲᖑᒻᒪᑕ ᒪᓕᑦᑐᑎᒃ ᑐᐊᕕᕐᓇᖅᑑᑉ ᖃᓄᐃᑉᐸᓪᓕᐊᓂᖓᓂᑦ ᐊᒻᒪ ᐃᑲᔪᕆᐊᖃᓕᕐᓂᕈᑎᒃ.  ᐊᑏ ᐅᖄᓚᐅᒻᒥᑦ ᐊᑐᐃᓐᓇᖃᕆᑦ  ᐅᐊᔭᓕᒻᒥᑦ, ᐃᓛᓐᓂᒃᑯᑦ ᐅᐊᔭᖃᖕᖏᑦᑐᑦ ᐱᐅᖕᖏᓕᓲᕈᓘᒻᒪᑕ ᖃᐅᒪᐃᑦ ᖃᒥᓯᒪᑎᓪᓗᒋᑦ.
ᐅᖄᓚᐅᑏᑦ ᖃᐅᔨᒪᒋᐊᓕᒻᒪᕇᑦ ᑐᐊᕕᕐᓇᖅᑐᑕᖃᓕᕐᓂᖅᐸᑦ ᐃᖃᓗᓐᓂ

ᐃᑭᑦᑐᖃᓕᖅᐸᑦ 979-4422
(ᑐᐊᕕᕐᓇᖏᑦᑐᓄᑦ, 979-5650)

ᐸᓖᓯᒃᑯᑦ 979-1111
(ᑐᐊᕕᕐᓇᖏᑦᑐᓄᑦ, 979-0123)

ᑐᐊᕕᕐᓇᖅᑐᓕᕆᔨ 979-4422
(ᑐᐊᕕᕐᓇᖏᑦᑐᓄᑦ, 979-5650)


ᐱᕐᓯᑎᓪᓗᒍ ᐅᖄᓚᐅᑎ ᓂᐱᓕᐅᕐᓯᒪᔪᓕᒃ

979-5600

[image: image2]

ᓄᓇᓕᓐᓂ ᒪᓕᒐᕋᓛᓕᕆᔨᒃᑯᑦ 979-5650

ᓄᓇᕗᑦ ᑐᐊᕕᕐᓇᖅᑐᓂᑦ ᐊᐅᓚᑦᓯᔩᑦ 979-6448 
ᓯᓚᓕᕆᔨᒃᑯᑦ 1-844-580-3639

ᐃᑲᔪᕈᓐᓇᖅᑐᑦ ᐱᓕᕆᔩᑦ
ᐅᐸᓪᓗᒍ ᐃᑭᐊᖅᑭᕕᒃ www.GetPrepared.gc.ca ᐃᑲᔪᖅᑕᐅᑲᓐᓂᕈᒪᓐᓂᕈᕕᑦ ᐃᓚᓯᓗ ᖃᓄᑐᐃᓐᓇᖅ ᐅᐸᓗᖓᐃᔭᐅᑎᓂᑦ ᑐᐊᕕᕐᓇᖅᑐᓄᑦ.
ᐅᖄᓚᐅᑎᓐᓄᑦ ᐅᕗᖓ m.GetPrepared.ca
ᓄᓇᕗᑦ ᑐᐊᕕᕐᓇᖅᑐᓂᑦ ᐊᐅᓚᑦᓯᔩᑦ http://cgs.gov.nu.ca/en/commEmergency.aspx
ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᓯᓚᓕᕆᔨᒃᑯᖏᑦ ᐃᖃᓗᐃᑦ https://www.weather.gc.ca/city/pages/nu-21_metric_e.html
ᐊᑎᓕᐅᕐᕕᑦᓴᖅ ᐅᕙᓂ theweathernetwork.com ᖃᐅᑕᒫᑦ ᓯᓚᓕᕆᔪᓂᑦ ᐱᑎᑕᐅᖃᑦᑕᕈᒪᓂᐊᕈᕕᑦ ᐊᒻᒪ ᑭᒃᑯᑐᐃᓐᓇᕐᓂᑦ ᐊᑦᑕᓇᑦᑕᐃᓕᒪᔾᔪᑎᓂᑦ ᐃᕝᕕᑦ ᑎᑎᖅᑲᖃᐅᑎᖓᓄᑦ!
ᑲᓇᑕᒥ ᐊᐅᐸᖅᑐᒥᑦ ᑲᓚᐃᖕᖑᐊᓖᑦ, www.redcross.ca/prepare
ᐅᐸᓪᓗᒋᑦ www.city.iqaluit.nu.ca ᑐᑭᓯᒃᑲᓐᓂᕈᒪᒍᕕᑦ ᖃᓄᒃᑲᓐᓂᖅ ᐃᑲᔪᖅᑕᐅᔪᓐᓇᕐᒪᖔᖅᐱᑦ ᐃᓚᓯᓗ ᐅᐸᓗᖓᐃᔭᕐᓂᕐᒥᑦ ᐊᔾᔨᒌᖏᑦᑐᓄᑦ ᑐᐊᕕᕐᓇᕈᓐᓇᖅᑐᓄᑦ.
ᓄᓇᓕᐸᐅᔭᐃᑦ ᐃᖃᓗᐃᑦ ᑐᐊᕕᕐᓇᖅᑐᓕᕆᓂᕐᒥᑦ ᐊᒻᒪ ᓴᐳᔾᔨᓯᒪᓂᕐᒥᑦ ᐱᔨᑦᓯᕋᖅᑎᓕᕆᓂᖅ
ᑎᑎᖅᑲᖃᐅᑎᖓ 460
ᐃᖃᓗᐃᑦ, ᓄᓇᕗᑦ
X0A 1H0 
867-979-5600
www.city.iqaluit.nu.ca 
ᓴᖅᑭᖅᑕᑦ ᓰᑏᐱᕆ 2017
72 ᐃᑲᕐᕋᐃᑦ ᐃᓚᒌᖑᔪᓯ ᐅᐸᓗᖓᐃᔭᕐᓯᒪᕕᓯ
ᒪᑉᐱᒐᖏᑦ 1 

